
	Եզրակացություն
	Կատարված փոփոխություններ

	1

	ՀՀ ֆինանսների նախարարություն,

11.02.2015թ., N 034/3817-15 և
 01.12.2015թ. N 034/37738-15
	«Սելեկցիոն նվաճումների պահպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի և «Հայաստանի Հան​րապետության կառավարության 2004 թվականի մարտի 25-ի N 372-Ն որոշման մեջ փոփոխություններ կատարելու մասին» ՀՀ կառավարության որոշման նախագծերով նախա​տեսվում է հանել արտոնագրի հայտ ներկայացնելու, արտոնագիր ստանալու և այն գոր​ծո​ղության մեջ պահելու, ինչպես նաև արտոնագրի հետ կապված այլ իրավաբանական նշա​նակություն ունեցող գործողություններ կատարելու, հայտը կրկնական նախնական փոր​ձաքննու​թյան ներկայացնելու, սելեկցիոն նվաճման արտոնագիր ստանալու և այն գործո​ղու​թյան մեջ պահելու համար պետական տուրք վճարելու մասին դրույթները: Հաշվի առնելով «Պետական տուրքի մասին» ՀՀ օրենքի 2-րդ հոդվածը՝ մասնավորապես, Հայաստանի Հան​րա​​պետությունում պետական տուրքը պետա​կան մարմինների              լիա​զորությունների իրա​կա​նաց​մամբ պայմանավորված` նույն օրեն​քով սահմանված      ծառա​յու​թյունների կամ գործո​ղու​թյուն​ների համար ֆիզիկական և իրա​վա​բանական անձանցից ՀՀ պետական և (կամ) համայնք​ների բյուջեներ մուծվող օրեն​քով սահմանված պարտադիր վճար է, հայտնում ենք, որ վերոնշյալ գործողությունների իրականցումը ևս                       պայ​մա​​​նավորված է պետական մարմինների լիա​զորություններով: Ուստի, առաջարկում ենք «Սելեկ​ցիոն նվաճումների պահպանության մասին» Հայաստանի Հանրապետության օրենքից և «Հայաստանի Հան​րա​պետու​թյան կառավարության 2004 թվականի մարտի 25-ի N 372-Ն որոշումից ոչ թե հանել պետական տուրք վճարելու դրույթները, այլ «Պետա​կան տուրքի մասին» ՀՀ օրեն​քում վերոնշյալ գոր​ծու​նեու​թյան տեսակ​ների համար սահմանել պետական տուրք:
	Չի ընդունվել:
«Սելեկցիոն նվաճումների պահպանության մասին» ՀՀ օրենքով սահմանված է, որ սելեկցիոն նվաճման արտոնագրի հայտ ներկայացնելու, արտոնագիր ստանալու և դա գործողության մեջ պահելու, ինչպես նաև արտոնագրի հետ կապված այլ իրավաբանական նշանակություն ունեցող գործողություններ կատարելու համար գանձվում են տուրքեր, որոնց տեսակները, դրանց չափն ու վճարման ժամկետները և այլն սահմանվում են «Պետական տուրքի մասին» ՀՀ օրենքով, սակայն «Պետական տուրքի մասին» ՀՀ օրենքը սելեկցիոն նվաճումների հետ կապված որևէ տուրք չի նախատեսում: Ուստի 2000թ-ից չգործող դրույթն առաջարկվում է ուժը կորցրած ճանաչել:
	

	ՀՀ էկոնոմիկայի նախարարություն, 05.02.2015թ.,  N 033/3185-15
	Առարկություններ և առաջարկություններ չկան:
	
	

	ՀՀ էկոնոմիկայի նախարարություն, 26.03.2015թ., 

N 033/9092-15
	«Սելեկցիոն նվաճումների պահպանության մասին» ՀՀ օրենքի 9-րդ հոդվածի 4-րդ և 5-րդ մասերով սահմանվում է, որ եթե հայտը չի համապատասխանում սահմանված պահանջներին, ապա լիազորված մարմինը, հայտն ստանալուց հետո հայտատուին ուղարկում է հարցում` ուղղված և պակաս փաստաթղթերը երկու ամսվա ընթացքում ներկայացնելու առաջարկությամբ և հարցմանը համապատասխան լրացուցիչ կամ ճշգրտված նյութերը երկու ամսվա ընթացքում չներկայացնելու դեպքում միայն հայտը համարվում է անվավեր: 
Հաշվի առնելով վերոգրյալը և այն հանգամանքը, որ տվյալ դեպքում նախատեսված  2 ամիս ժամկետը սահմանված է հայտատուի իրավունքի իրացման համար և, ըստ էության, չի վերաբերում պետական մարմնի վարչարարությանը` առաջարկում ենք Նախագծի 3-րդ հոդվածի 3-րդ և 4-րդ մասերում ««երկու» բառը փոխարինել «մեկ» բառով» արտահայտությունը հանել` թողնելով անփոփոխ հայտատուի` հայտը անվավեր համարելուց խուսափելու  նպատակով ճշգրտված նյութերը երկու ամսվա ընթացքում ներկայացնելու վերաբերյալ սահմանված  դրույթը: 




	Ընդունվել է:
	Նախագծում կատարվել են համապատասխան փոփոխություններ:

	ՀՀ գյուղատնտեսության նախարարություն, 06.02.2015թ., N 032/3293-15
	Նախագծերի քննարկումներն առաջարկվում է հետաձգել մինչև սույն թվականի օգոստոս-սեպտեմբեր ամիսները:

Հայաստանի Հանրապետության Եվրասիական տնտեսական միությանն (ԵՏՄ) անդամակցելու հետ կապված, անհրաժեշտություն է առաջացել Հայաստանի Հանրապետության օրենքներում կատարվող փոփոխությունների ու լրացումների միջոցով դրանք համապատասխանեցնելու ԵՏՄ-ում գործող օրենքներին:
	Ընդունվել է ի գիտություն:
	

	ՀՀ գյուղատնտեսության նախարարություն, 19.10.2015թ., N ՍԿ/ԱՀ-1/7222-15
	1. Նախագծի 3-րդ հոդվածի 5-րդ մասով լրացվող 7.1-րդ կետը, 4-րդ հոդվածի 2-րդ մասով լրացվող նոր նախադասություններն անհրաժեշտ է համապատասխանեցնել «Իրավական ակտերի մասին» ՀՀ օրենքի 45-րդ հոդվածի 10-րդ մասին, հակառակ դեպքում կստացվի, որ լիազորված մարմինը պարտավոր է լինելու հայտատուին տեղեկացնել մեկից ավելի կապի միջոցներով միաժամանակ:

2. Հստակեցման կարիք ունի Նախագծի 3-րդ հոդվածի 5-րդ մասով լրացվող 7.1-րդ կետի, 4-րդ հոդվածի 2-րդ մասով լրացվող նոր նախադասություններում օգտագործված «Հայտատուն կարող է նշված ժամկետում լիազորված մարմնում որոշումն ստանալ նաև առձեռն:» նախադասությունը, քանի որ ներկայացված խմբագրությամբ նշված է, որ հայտատուն կարող է որոշումը ստանալ որոշման ընդունումից հետո միայն 3 աշխատանքային օրվա ընթացքում:
3. Նախագծի 4-րդ հոդվածի 2-րդ մասում «նախադասություն» բառն անհրաժեշտ է փոխարինել « նախադասություններ» բառով:

4. Նախագծում անհրաժեշտ է փոխել 7-րդ և 8-րդ հոդվածների տեղերը՝ ապահովելով այդ հոդվածների տրամաբանական հաջորդականությունը:
	Ընդունվել է:


	Նախագծում կատարվել են համապատասխան փոփոխություններ:



	ՀՀ արդարադատության նախարարություն, 02.03.2015թ., 

N 035/6103-15
	1. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ նախագծի 4-րդ հոդվածում «հրապարակման օրվան հաջորդող օրվանից» բառերն անհրաժեշտ է փոխարինել «հրապարակմանը հաջորդող օրվանից» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:

2. Նախագծում առկա են խմբագրման և հստակեցման կարիք ունեցող դրույթներ, մասնավորապես՝ նախագծի 3-րդ հոդվածի 5-րդ կետի համաձայն՝ լիազորված մարմինը սելեկցիոն նվաճման հայտի ներկայացման օրվանից մեկ ամսվա ընթացքում կայացնում է որոշում՝ արտոնագիր տալը մերժելու կամ հայտի պաշտոնական հրապարակման մասին, սակայն նույն հոդվածի 2-րդ կետով նախատեսված է նախնական փորձաքննության իրականացման համար երեք ամիս ժամկետ, ուստի լիազոր մարմինը չի կարող հայտի ներկայացման օրվանից մեկ ամսվա ընթացքում կայացնել որոշում՝ առանց նախնական փորձաքննության արդյունքները ունենալու:  

3. Օրենսդրական տեխնիկայի կանոնները մասամբ պահպանված չեն: Այսպես՝ 
1) նախագծի 3-րդ հոդվածի 2-րդ կետում «փորձաքննության ընթացքում» բառերն անհրաժեշտ է փոխարինել «փորձաքննության արդյունքում» բառերով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

2) Նախագծի 3-րդ հոդվածի կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին, քանի որ հիշյալ հոդվածում առկա է երկու հատ «6)» կետ:
	1. Չի ընդունվել:
Նախագծի 4-րդ հոդվածում «հրապարակման օրվան հաջորդող օրվանից» բառեր չկան: 

2. Չի ընդունվել:

Նախագծի 3-րդ հոդվածի 1-ին կետով նախատեսված  փոփոխությամբ «երեք ամսվա ընթացքում» բառերը հանվել են:
3. Ընդունվել է:
	3. Նախագծում կատարվել են համապատասխան փոփոխություններ:

	ՀՀ կառավարության մշտապես գործող ֆի​նան​սատնտեսական նախարարական կոմի​տեի 2016 թվականի հունվարի 14-ի N 02/23.23/[348784]-16 hարձանագրության N 18-րդ կետի հանձնա​րա​րականի
	1. ՀՀ ֆինանսների նախարարի տեղակալ Վախթանգ Միրումյանի առաջարկությամբ քննարկել սելեկցիոն նվաճման արտոնագիր տալու համար պետական տուրք սահմանելու հարցը և  ըստ անհրաժեշտության խմբագրել ՀՀ օրենքի նախագիծը.

2. ՀՀ օրենքի նախագծի վերջնական լրամշակված տարբերակը ներկայացնել ՀՀ կառավարության նիստի քննարկմանը:


	Չի ընդունվել:


	


5

